ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
N -      Ն
ՄԱԳՆԻՍԱԿԱՆ, ՕՊՏԻԿԱԿԱՆ, ԹՎԱՅԻՆ, ԼԱԶԵՐԱՅԻՆ և ՑԱՆԿԱՑԱԾ ԱՅԼ ՏԻՊԻ ԷԼԵԿՏՐՈՆԱՅԻՆ ԿՐԻՉՆԵՐԻ ԱՐՏԱԴՐՈՒԹՅԱՆ ԿԱՄ ՆԵՐՄՈՒԾՄԱՆ ԻՐԱՎՈՒՆՔԸ ՀԱՍՏԱՏՈՂ ՏԵՂԵԿԱՆՔ (ՀԱՎԱՍՏԱԳԻՐ) ՏԱԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ
Ղեկավարվելով «Հսկիչ նշանների (դրոշմապիտակների) միջոցով մագնիսական, օպտիկական, թվային, լազերային և ցանկացած այլ տիպի էլեկտրոնային կրիչների պարտադիր դրոշմավորման մասին» Հայաստանի Հանրապետության օրենքի 6-րդ հոդվածի 2-րդ մասի 4-րդ կետով՝ Հայաստանի Հանրապետության կառավարությունը որոշում է.

1.
Հաստատել մագնիսական, օպտիկական, թվային, լազերային և ցանկացած այլ տիպի էլեկտրոնային կրիչների (այսուհետ՝ կրիչներ) արտադրության կամ ներմուծման իրավունքը հաստատող տեղեկանք (հավաստագիր) տալու կարգը` համաձայն հավելվածի:

2.
Սույն որոշումն ուժի մեջ է մտնում 2012 թվականի հոկտեմբերի 18-ից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ   

Հավելված

ՀՀ կառավարության 2012 թվականի

-------  -------------- -ի N ------- –Ն որոշման

ԿԱՐԳ 

ՄԱԳՆԻՍԱԿԱՆ, ՕՊՏԻԿԱԿԱՆ, ԹՎԱՅԻՆ, ԼԱԶԵՐԱՅԻՆ և ՑԱՆԿԱՑԱԾ ԱՅԼ ՏԻՊԻ ԷԼԵԿՏՐՈՆԱՅԻՆ ԿՐԻՉՆԵՐԻ ԱՐՏԱԴՐՄԱՆ ԿԱՄ ՆԵՐՄՈՒԾՄԱՆ

ԻՐԱՎՈՒՆՔԸ ՀԱՍՏԱՏՈՂ ՏԵՂԵԿԱՆՔ (ՀԱՎԱՍՏԱԳԻՐ) ՏԱԼՈՒ 

1. Սույն կարգով կարգավորվում է հսկիչ դրոշմապիտակներ ստանալու համար մագնիսական, օպտիկական, թվային, լազերային և ցանկացած այլ տիպի էլեկտրոնային կրիչների (այսուհետ՝ կրիչ) արտադրման կամ ներմուծման իրավունքը հաստատող տեղեկանք (այսուհետ՝ տեղեկանք) տալու հետ կապված հարաբերությունները: 

2. Տեղեկանքը տրվում է Հայաստանի Հանրապետության էկոնոմիկայի նախարարության մտավոր սեփականության գործակալության (այսուհետ՝ Գործակալություն) կողմից՝ Հայաստանի Հանրապետության տարածքում կրիչներ արտադրող կամ Հայաստանի Հանրապետության տարածք կրիչներ ներմուծող ֆիզիկական անձի կամ կազմակերպության (այսուհետ՝ Սուբյեկտ) դիմումի (այսուհետ՝ դիմում) հիման վրա: 

3. Հայաստանի Հանրապետության տարածքում կրիչներ արտադրելու համար կրիչներ արտադրող սուբյեկտը դիմումին կից ներկայացնում է տվյալ կրիչի վրա գրառման ենթակա յուրաքանչյուր հեղինակային և (կամ) հարակից իրավունքների օբյեկտի (այսուհետ` օբյեկտ) իրավատիրոջ հետ կնքված և «Հեղինակային իրավունքի և հարակից իրավունքների մասին» Հայաստանի Հանրապետության օրենքի (այսուհետ՝ օրենք) 40-րդ հոդվածին համապատասխան ձևակերպված հեղինակային պայմանագրի կամ, համապատասխան դեպքերում, օրենքի 63-64-րդ հոդվածներին համապատասխան ձևակերպված լիցենզային պայմանագրի պատճենը, կամ տվյալ օբյեկտի նկատմամբ արտադրողի գույքային իրավունքները հաստատող փաստաթղթի (պայմանագիր, իրավահաջորդությունը հաստատող փաստաթուղթ, դատարանի օրինական ուժի մեջ մտած վճիռ և այլն) պատճենը:
4. Այն դեպքում, երբ կրիչների արտադրությունը պայմանավորված է արդեն ամրագրված հնչյունագրի, տեսալսողական ստեղծագործության կամ հեղինակային կամ հարակից իրավունքի այլ օբյեկտի կրիչի վերարտադրությամբ, կրիչներ արտադրող սուբյեկտը դիմումին կից  ներկայացնում է համապատասխան հնչյունագրի, տեսալսողական ստեղծագործության կամ հարակից իրավունքի օբյեկտի իրավատիրոջ հետ կնքած պայմանագրի պատճենը, որտեղ նշված են հարակից իրավունքի օբյեկտի օգտագործման եղանակն ու ծավալը, ժամկետը և տարածքը:

5. Հայաստանի Հանրապետության տարածք կրիչներ ներմուծելու համար կրիչներ ներմուծող սուբյեկտը դիմումին կից ներկայացնում է տվյալ կրիչներն արտադրողի հետ կնքված պայմանագրի պատճենը, որի մեջ նշված է նաև, որ արտադրողի կողմից պահպանված են այդ կրիչների վրա գրառված յուրաքանչյուր օբյեկտի իրավատիրոջ իրավունքները, կամ դիմումին կից ներկայացվում է հեղինակային պայմանագրի կամ լիցենզային պայմանագրի պատճենը կամ հեղինակային իրավունքին վերաբերող համապատասխան քաղվածք պայմանագրից: 

6. Այն դեպքում, երբ կրիչների վրա գրառվող կամ գրառված օբյեկտի նկատմամբ հեղինակային իրավունքի կամ հարակից իրավունքի՝ օրենքով սահմանված պահպանության ժամկետն ավարտվել է, դիմումը ներկայացվում է առանց սույն կարգի 3-5-րդ կետերով նախատեսված պայմանագրերի: Այս դեպքում դիմումի մեջ պետք է նշվեն օբյեկտի անվանումը և հեղինակը:

7. Ստացված դիմումը Գործակալությունը քննարկում է այն ստանալու օրվանից մեկ աշխատանքային օրվա ընթացքում:
1) Եթե դիմումի քննարկման արդյունքում պարզվում է, որ ներկայացված պայմանագրերը կամ համապատասխան դեպքերում՝ դրանցից քաղվածքները  հավաստում են դիմումատուի իրավունքները, կամ եթե պարզվում է, որ դիմում ներկայացվել է սույն կարգի 6-րդ կետի համաձայն և այն իսկապես վերաբերում է այլևս չպահպանվող իրավունքի օբյեկտներին,  Գործակալությունը ձևակերպում և մեկ աշխատանքային օրվա ընթացքում դիմումատուին է հանձնում կրիչների արտադրման, կամ ներմուծման իրավունքը հաստատող տեղեկանք: 

2) Եթե դիմումի քննարկման արդյունքում պարզվում է, որ ներկայացված պայմանագրերը չեն հաստատում դիմումատուի իրավունքները կամ եթե պարզվում է, որ այն ներկայացվել է սույն կարգի 6-րդ կետին համաձայն, սակայն դիմումն իրականում վերաբերում է դեռևս պահպանվող իրավունքի օբյեկտներին,  Գործակալությունը որոշում է կայացնում կրիչների արտադրման կամ ներմուծման իրավունքը հաստատող տեղեկանքի տրամադրումը մերժելու մասին և մեկ աշխատանքային օրվա ընթացքում այդ մասին գրավոր  ծանուցում է դիմումատուին:

8. Սույն կարգի համաձայն դիմումներին կից ներկայացված պայմանագրերի իսկությունը և դրանցում տեղ գտած տվյալները Գործակալությունը չի ստուգում և դրանց հավաստիության համար պատասխանատվություն կրում է դիմումատուն:

9. Սույն կարգով նախատեսված դիմումների օրինակելի ձևերը, ինչպես նաև տեղեկանքի և դրա տրամադրումը մերժելու մասին որոշման ձևերը հաստատվում են   ՀՀ էկոնոմիկայի նախարարության կողմից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ

                    ՂԵԿԱՎԱՐ     






 Դ. ՍԱՐԳՍՅԱՆ

ՀԻՄՆԱՎՈՐՈՒՄ

«ՄԱԳՆԻՍԱԿԱՆ, ՕՊՏԻԿԱԿԱՆ, ԹՎԱՅԻՆ, ԼԱԶԵՐԱՅԻՆ ԵՎ ՑԱՆԿԱՑԱԾ ԱՅԼ ՏԻՊԻ ԷԼԵԿՏՐՈՆԱՅԻՆ ԿՐԻՉՆԵՐԻ ԱՐՏԱԴՐՈՒԹՅԱՆ ԿԱՄ ՆԵՐՄՈՒԾՄԱՆ   ԻՐԱՎՈՒՆՔԸ ՀԱՍՏԱՏՈՂ ՏԵՂԵԿԱՆՔ (ՀԱՎԱՍՏԱԳԻՐ) ՏԱԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը

«Մագնիսական,   օպտիկական, թվային, լազերային և ցանկացած այլ տիպի էլեկտրոնային կրիչների արտադրության կամ ներմուծման իրավունքը հաստատող տեղեկանք (հավաստագիր) տալու կարգը հաստատելու մասին»  ՀՀ կառավարության որոշման ընդունման անհրաժեշտությունը բխում է «Հսկիչ նշանների (դրոշմապիտակների) միջոցով մագնիսական, օպտիկական, թվային, լազերային և ցանկացած այլ տիպի կրիչների պարտադիր դրոշմավորման մասին» Հայաստանի Հանրապե¬տության օրենքի  6-րդ հոդվածի 2-րդ  մասի  4-րդ կետի պահանջներից:

2. Ընթացիկ իրավիճակը և խնդիրները

Ներկայումս կարևոր խնդիր է հանդիսանում հենական արտադրանքի դեմ ուղղված պայքարի ուժեղացումը, որին կնպաստի սույն կարգի ընդունումը:

3. Տվյալ բնագավառում իրականացվող քաղաքականությունը

Կարգով նախատեսվում է, որ տեղեկանք ստանալու համար Հայաստանի Հանրապետության տարածքում կրիչներ արտադրող կամ Հայաստանի Հանրապետության տարածք կրիչներ ներմուծող սուբյեկտները պետք է դիմում ներկայացնեն Հայաստանի Հանրապետության Էկոնոմիկայի նախարարության մտավոր սեփականության գործակալություն (այսուհետ՝ Գործակալություն)՝ դիմումին կցելով հեղինակային կամ հարակից իրավունքի օբյեկտի օգտագործման իրավունքը հավաստող պայմանագիր կամ դրանից քաղվածք:

Կարգի համաձայն դիմումը քննարկվում է 1-օրյա ժամկետում, որի հիման վրա, 1-օրյա ժամկետում տրվում է տեղեկանքը, կամ դրա տրամադրումը մերժելու մասին որոշումը, եթե ներկայացված նյութերը չեն հավաստում դիմումատուի իրավունքները:

4. Կարգավորման նպատակը և բնույթը

Նախագիծը նպատակ ունի կարգավորել հսկիչ դրոշմապիտակներ ստանալու համար   մագնիսական   օպտիկական, թվային, լազերային և ցանկացած այլ տիպի էլեկտրոնային կրիչների (այսուհետ՝ կրիչ) արտադրման կամ ներմուծման իրավունքը հաստատող տեղեկանք (այսուհետ՝ տեղեկանք) տալու  հետ կապված հարցերը: 

5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության էկոնոմիկայի նախարարության մտավոր սեփականության գործակալության և որակի ենթակառուցվածքների վարչություն աշխատակիցների մասնակցությամբ:

6. Ակնկալվող արդյունքը

Հենական արտադրանքի նվազեցմանն ուղղված պայքարի ակտիվացում:

7.Այլ տեղեկություններ (եթե այդպիսիք առկա են)

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ԷԿՈՆՈՄԻԿԱՅԻ ՆԱԽԱՐԱՐ                                          ՏԻԳՐԱՆ ԴԱՎԹՅԱՆ

ՏԵՂԵԿԱՆՔ

«ՄԱԳՆԻՍԱԿԱՆ, ՕՊՏԻԿԱԿԱՆ, ԹՎԱՅԻՆ, ԼԱԶԵՐԱՅԻՆ ԵՎ ՑԱՆԿԱՑԱԾ ԱՅԼ ՏԻՊԻ ԷԼԵԿՏՐՈՆԱՅԻՆ ԿՐԻՉՆԵՐԻ ԱՐՏԱԴՐՈՒԹՅԱՆ ԿԱՄ ՆԵՐՄՈՒԾՄԱՆ ԻՐԱՎՈՒՆՔԸ ՀԱՍՏԱՏՈՂ ՏԵՂԵԿԱՆՔ (ՀԱՎԱՍՏԱԳԻՐ) ՏԱԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Մագնիսական,   օպտիկական, թվային, լազերային և ցանկացած այլ տիպի էլեկտրոնային կրիչների արտադրության կամ ներմուծման իրավունքը հաստատող տեղեկանք (հավաստագիր) տալու կարգը հաստատելու մասին» ՀՀ կառավարության որոշման ընդունումն այլ իրավական ակտերի ընդունման անհրաժեշտություն չի առաջացնում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                            ՏԻԳՐԱՆ ԴԱՎԹՅԱՆ

ՏԵՂԵԿԱՆՔ

«ՄԱԳՆԻՍԱԿԱՆ, ՕՊՏԻԿԱԿԱՆ, ԹՎԱՅԻՆ, ԼԱԶԵՐԱՅԻՆ ԵՎ ՑԱՆԿԱՑԱԾ ԱՅԼ ՏԻՊԻ ԷԼԵԿՏՐՈՆԱՅԻՆ ԿՐԻՉՆԵՐԻ ԱՐՏԱԴՐՈՒԹՅԱՆ ԿԱՄ ՆԵՐՄՈՒԾՄԱՆ   ԻՐԱՎՈՒՆՔԸ ՀԱՍՏԱՏՈՂ ՏԵՂԵԿԱՆՔ (ՀԱՎԱՍՏԱԳԻՐ) ՏԱԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Մագնիսական, օպտիկական, թվային, լազերային և ցանկացած այլ տիպի էլեկտրոնային կրիչների արտադրության կամ ներմուծման իրավունքը հաստատող տեղեկանք (հավաստագիր) տալու կարգը հաստատելու մասին» ՀՀ կառավարության որոշումն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                            ՏԻԳՐԱՆ ԴԱՎԹՅԱՆ

ՏԵՂԵԿԱՆՔ

ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

«Մագնիսական, օպտիկական, թվային, լազերային և   ցանկացած այլ տիպի էլեկտրոնային կրիչների արտադրության կամ ներմուծման իրավունքը հաստատող տեղեկանք (հավաստագիր) տալու կարգը հաստատելու մասին» ՀՀ կառավարության որոշման նախագծի նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ԷԿՈՆՈՄԻԿԱՅԻ ՆԱԽԱՐԱՐ                                

            ՏԻԳՐԱՆ ԴԱՎԹՅԱՆ

ԱՄՓՈՓԱԹԵՐԹ
«Մագնիսական, օպտիկական, թվային, լազերային և   ցանկացած այլ տիպի էլեկտրոնային կրիչների արտադրության կամ ներմուծման իրավունքը հաստատող տեղեկանք (հավաստագիր) տալու կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարար

(1/6.2-5/10186-12 առ 2012-08-03)
	Որոշման նախագծի վերաբերյալ դիտողություններ և առաջարկություններ չկան:
	
	

	2.
	ՀՀ ԿԱ պետական եկամուտների կոմիտեի նախագահ
(01/3-4/7799-12 առ 2012-07-23)


	«Հսկիչ նշանների (դրոշմապիտակների) միջոցով մագնիսական, օպտիկական, թվային, լազերային և ցանկացած այլ տիպի էլեկտրոնային կրիչների պարտադիր դրոշմավորման մասին» Հայաստանի Հանրապետության օրենքի 2-րդ հոդվածի 4-րդ մասի համապատասխան` դրոշմապիտակներով դրոշմավորման պարտականություն են կրում դրոշմավորման ենթակա ապրանքներ ներմուծող և արտադրող ֆիզիկական անձինք և կազմակերպությունները: Ներկայացված որոշման նախագծի հավելվածի 2-րդ կետի համապատասխան` տեղեկանքը տրամադրվում է կրիչներ արտադրող և ներմուծող անհատ ձեռնարկատերերին կամ կազմակերպություններին: Ելնելով վերոգրյալից` անհրաժեշտ եմ համարում որոշման նախագիծը համապատասխանեցնել օրենքի վերը նշված մասի դրույթներին:

	Ընդունվել է և կատարվել են համապատասխան փոփոխություններ:
	Որոշման նախագիծը համապատասխանեցվել է  «Հսկիչ նշանների (դրոշմապիտակների) միջոցով մագնիսական, օպտիկական, թվային, լազերային և ցանկացած այլ տիպի էլեկտրոնային կրիչների պարտադիր դրոշմավորման մասին» Հայաստանի Հանրապետության  օրենքի 2-րդ հոդվածի 4-րդ մասի դրույթին:     



	
	ՀՀ արդարադատության նախարար

(02/5057-12  առ 2012-08-18)


	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը: 
2. Նախագծով հաստատվող կարգի 10-րդ կետը չի համապատասխանում «Իրավական ակտերի մասին» ՀՀ օրենքի պահանջներին: Մասնավորապես կարգի 10-րդ կետով նախատեսվող դրույթների համաձայն գործակալության կողմից պետք է հաստատվեն կարգով նախատեսված դիմումների օրինակելի ձևերը, ինչպես նաև տեղեկանքի և դրա տրամադրումը մերժելու մասին որոշման ձևերը: Այդ առումով գտնում ենք, որ նշված դիմումների, ինչպես նաև տեղեկանքի ձևերը` որպես գերատեսչական նորմատիվ իրավական ակտ, պետք է հաստատվեն ՀՀ էկոնոմիկայի նախարարության կողմից` հիմք ընդունելով «Իրավական ակտերի մասին» ՀՀ օրենքի 2-րդ հոդվածի 5-րդ մասի և 4-րդ հոդվածի 1-ին մասի 2-րդ և 6-րդ կետերով սահմանված պահանջները:                                             

3.  Նախագծում իրավական այլ ակտերի նորմերի անհարկի կրկնություններ առկա չեն:
4.  Նախագծում անհրաժեշտ բոլոր հարցերը կարգավորված են: 
5. Նախագիծն իր մեջ Հայաստանի Հանրապե տության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:
6. Օրենսդրական տեխնիկայի կանոնները մասամբ պահպանված չեն: Այսպես՝  
1) կարգի 1-ին կետից անհրաժեշտ է հանել «սահմանվում է «Հսկիչ նշանների (դրոշմապիտակների) միջոցով մագնիսական, օպտիկական, թվային, լազերային և ցանկացած այլ տիպի կրիչների պարտադիր դրոշմավորման մասին» Հայաստանի Հանրապետության օրենքի 6-րդ հոդվածի 2-րդ մասի 4-րդ կետի համաձայն և» բառերը, քանի որ նախագծի նախաբանում հիշյալ օրենքին արդեն հղում կատարվել է:

2) Միաժամանակ կարգի 1-ին կետում «հարցերը» բառն անհրաժեշտ է փոխարինել «հարաբերությունները» բառով` նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:

 7. Նախագիծն անհրաժեշտ է համապատասխանեցնել սույն եզրակացության 2-րդ և 6-րդ կետերում նշված պահանջներին:
	Ընդունվել է: Կատարվել է համապատասխան փոփոխություն:

Ընդունվել է: Կատարվել է համապատասխան փոփոխություն:

Ընդունվել է: Կատարվել է համապատասխան փոփոխություն:

